
Samsaramohanam Ganeshakavacham

సంసారమోహనం గణేశకవచమ్

శ్రీవిష్ణురువాచ   ।
సంసారమోహనస్యాస్య కవచస్య ప్రజాపతిః  ।
ఋషిశ్ఛన్దశ్చ  బృహతీ దేవో లమ్బోదరః స్వయమ్ ॥ ౧॥
ధర్మార్థకామమోక్షేషు  వినియోగః ప్రకీర్తితః   ।
సర్వేషాం కవచానాన్ఽచ సారభూతమిదం మునే ॥౨॥
ఓం గం హుం శ్రీం  గణేశాయ స్వాహా మే పాతు మస్తకమ్ ।
ద్వాత్రింశదక్షరో  మన్త్రో లలాటం మే సదాఽవతు ॥ ౩॥
ఓం హ్రీం  క్లీం  శ్రీం  గమితి చ సన్తతం పాతు లోచనమ్ ।
తాలుకం పాతు విఘ్నేశః సన్తతం ధరణీతలే ॥ ౪॥
ఓం హ్రీం  శ్రీం  క్లీమితి  సన్తతం పాతు నాసికామ్ ।
ఓం గౌం గం శూర్పకర్ణాయ  స్వాహా పాత్వధరం మమ ॥ ౫॥
దన్తాణి తాలుకాం జిహ్వాం పాతు మే షోడశాక్షరః ॥౬॥
ఓం లం శ్రీం  లమ్బోదరాయేతి స్వాహా గణ్డం  సదాఽవతు ।
ఓం క్లీం  హ్రీం  విఘ్ననాశాయ స్వహా కర్ణం  సదాఽవతు ॥ ౭॥
ఓం శ్రీం  గం గజాననాయేతి స్వాహా స్కన్ధం  సదాఽవతు ।
ఓం హ్రీం  వినాయకాయేతి స్వాహా పృష్ఠం  సదాఽవతు ॥౮॥
ఓం క్లీం  హ్రీమితి  కఙ్కాలం పాతు వక్షఃస్థలన్ఽచ  గమ్ ।
పాణౌ పాదౌ సదా పాతు సర్వాఙ్గం  విఘ్ననిఘ్నకృత్ ॥౯॥ var కరౌ పాదౌ
ప్రాచ్యాం  లమ్బోదరః పాతు ఆగ్నేయ్యాం విఘ్ననాయకః ।
దక్షిణే పాతు విఘ్నేశో నైరృత్యాన్తు  గజాననః ॥ ౧౦॥
పశ్చిమే పార్వతీపుత్రో వాయవ్యాం శఙ్కరాత్మజః ।
కృష్ణస్యాంశశ్చోత్తరే  తు పరిపూర్ణతమస్య  చ ॥ ౧౧॥
ఐశాన్యామేకదన్తశ్చ హేరమ్బః పాతు చోర్ద్ధ్వతః  ।
అధో గణాధిపః పాతు సర్వపూజ్యశ్చ సర్వతః ॥ ౧౨॥ var గణాధిపోఽప్యధః
స్వప్నే జాగరణే చైవ  పాతు మేయోగినాం గురుః ॥ ౧౩॥

సంసారమోహనం గణేశకవచమ్

ఇతి తే కథితం వత్స ! సర్వమన్త్రౌఘవిగ్రహమ్   ।
సంసారమోహనం నామ కవచం పరమాద్భుతమ్ ॥ ౧౪॥
శ్రీకృష్ణేన   పురా దత్తం గోలోకే రాసమణ్డలే  ।
వృన్దావనే  వినీతాయ మహ్యం దినకరాత్మజ ॥ ౧౫॥
మయా దత్తన్ఽచ తుభ్యన్ఽచ యస్మై  కస్మై  న దాస్యసి ।
పరం వరం సర్వపూజ్యం సర్వసఙ్కటతారణమ్ ॥ ౧౬॥
గురుమభ్యర్చ్య విధివత్ కవచం ధారయేత్తు యః ।
కణ్ఠే వా దక్షిణే బాహౌ సోఽపి విష్ణుర్న  సంశయః ॥ ౧౭॥
అశ్వమేధసహస్రాణి  వాజపేయశతాని చ ।
గ్రహేన్ద్రకవచస్యాస్య   కలాం నార్హన్తి   షోడశీమ్ ॥ ౧౮॥
ఇదం కవచమజ్న్ఽఆత్వాయో భజేచ్ఛఙ్కరాత్మజమ్ ।
శతలక్షప్రజప్తోఽపి  న మన్త్రః  సిద్ధిదాయకః  ॥ ౧౯॥
ఇతి బ్రహ్మవైవర్తే    గణపతిఖణ్డే సంసారమోహనం నామ

గణేశకవచం సమ్పూర్ణమ్  ॥
Verses 78-93 Brahmavaivartapurana adhyAya 13 gaNeshakhaNDa.

